
davno su prevezli dušu, vjekuju sad u doku.

Udaljili su se od njeg i gradovi i sela.
Vidik mu stvore listopad i koze što tu brste.

Vjetar podsjeti lijeske, i one se šaptom krste.

Posljednju blijedu zelen s jesenjom travom dišem.

pa, uspokojen, pusti neka ih pokrije lišaj,



Poruka općinskog načelnika povodom  
Dana općine

U prošloj godini započeti su veliki i historijski projekti za našu općinu, čija će realizacija 
biti prioritet našeg budućeg djelovanja u izgradnji boljeg života na ovim prostorima. 

Vjerujemo da se u ovoj godini možemo uspješno suočiti sa svim izazovima koji će se 
naći ispred nas i da ćemo u tom cilju pokazati visok nivo odgovornosti prema svim 
stanovnicima Općine Trnovo.

Iskreno vjerujući da ćemo ostvariti zajedničke ciljeve, u ime Općine Trnovo i u moje lično 
ime želim vam čestitati Dan Općine Trnovo.

Vaš načelnik,
Ibro Berilo

Informativni bilten Općine Trnovo

BJELAŠNICA 
#Inspiracija počinje ovdje

Vodeći ski-centar u Bosni i Hercegovini, 
planina na kojoj su se tokom 14-tih zim-
skih olimpijskih igara u Sarajevu, u alp-
skom skijanju za muškarce takmičile 
same legende skijaškog sporta. Smješte-
na je u centralnom dijelu Bosne i Herce-
govine, udaljena 25 kilometara od Sara-
jeva, sa najvišim vrhom na 2.067 metara 
nadmorske visine. Ovu olimpijsku ljepot-
icu sa preko deset kilometara prostranih 
skijaških staza karakteriše izuzetna prom-
jenjivost klime, tako da je na njoj moguće 
doživjeti tri godišnja doba u jednom danu. 
Zbog oštrih zima, 7 °C vodi se kao prosječ-
na godišnja temperatura na ovoj planini. 
Sniježni pokrivač se može zadržati čak i do 
maja mjeseca zbog čega je omiljena desti-
nacija skijaša svih generacija.
U ljetnom periodu posjetioci i planinari 
mogu uživati u mnogobrojnim uređenim 
planinskim stazama, mirisnim pašnjacima 
bogatim ljekovitim biljem, te domaćom 
organskom hranom u ugostiteljskim ob-
jektima kako na platou Babinog dola, tako 
i obližnjim selima.

ZIMSKA SEZONA 2016-2017

Zimska turistička sezona na Bjelašnici je 
otvorena 23. decembra 2016. godine, re-
alizacijom manifestacije „Šankanje“ koja 
je okupila veliki broj mladih ljudi iz Sara-
jeva i cijele BiH, koji su uživali tri dana u 
bogatom muzičkom programu i zimskim 
sportovima.

Zahvaljujući povoljnim vremenskim uslovi-
ma, niskim temperaturama i dovoljnoj ko-
ličini snijega, u dosadašnjem periodu ove 
sezone zabilježena je velika posjećenost 
ovoj olimpijskoj ljepotici. Naročito pozdra-
vljamo angažman mnogobrojnih ski-ško-
la, čiji treneri sa strpljenjem uče nove gen-
eracije modernim ski-tehnikama.

Bitno  je  istaći da je ove godine  
započela modernizacija kapacite-
ta ski-centra Bjelašnica.Ovaj projekat  
uključuje instalaciju opreme za vještačko 
osnježavanje, kao i obnovu vertikalnog 
transporta. Završetak projekta je pred-
viđen za kraj avgusta 2017. godine.  
Isporučena oprema za sistem vještačkog 

Bjelašnica

Photo by: Hotel Bjelašnica

osnježavanja na Bjelašnici je unaprijedila 
uslove za skijanje, koji su već bolji nego 
prije.

Načelnik Ibro Berilo : “Na osnovu regula-
cionog plana Bjelašnica – Igman u naredne 
dvije godine uložit ćemo 30 miliona KM u 
saradnji sa Vladom KS-a, a 16 miliona KM 
će biti uloženo u vertikalni transport. Želi-
mo da našim olimpijskim ljepoticama vra-
timo onaj stari sjaj i da ponuda bude bolja 
nego za vrijeme Zimskih olimpijskih igara 
1984.”

Općina Trnovo je prepoznala turizam 
kao najbrže rastuću granu privrede na 
svom lokalitetu, te je pripremljeno ne-
koliko novih projekata koji će doprinijeti 
proširenju ponude kako u zimskoj tako i u 
ljetnjoj sezoni. 

Između ostalih, izdvojit ćemo gradnju 

sportskog centra sa hotelom i sportskim 
terenima na Bjelašnici. U sastavu ovog 
centra planirana su dva terena za fudbal 
te dva univerzalna terena za košarku i ru-
komet, kao i objekti za fizikalne terapije, 
bazeni, saune. Planirana investicija iznosi 
oko šest miliona KM.
 
Stanje na olimpijskim planinama Bjelašni-
ca i Igman možete pratiti putem portala 
www.zoi84.ba, facebook stranice “Zoi’84 
Olimpijski Centar Sarajevo” , i uživo putem 
online video portala www.ski.ba.

Bjelašnica

Više od 1.000 osmijeha  
na Mini olimpijadi

Općina Trnovo kao suorganizator i jedan 
od partnera projekta Mini Olimpijada 
Bjelašnica 2017.

Babin do je posljednja dva vikenda u feb-
ruaru bio domaćin zanimljivog projekta, 
čiji je suorganizator Općina Trnovo. Sport, 
zabava, takmičenje i puno svježeg zraka, 
ovaj projekat čine zanimljivim i jedinstven-
im u regiji. Naime, Mini olimpijada ima za 
cilj potaknuti djecu da se bave sportom, 
razvijaju takmičarski duh, aktivno se druže 
sa vršnjacima i saznaju zanimljive činjen-
ice o olimpijskim igrama i vrijednostima.

Dječaci i djevojčice osnovnih škola Kanto-
na Sarajevo pokazali su svoje vještine u ig-
rama koordinacije, sankanju i fudbalu na 
snijegu uz kviz znanja. Takmičare i  njihove 
navijače zabavljao je DJ Zvjezdan, kom-
panija Meggle je obezbijedila proizvode 
Milky Max, a kompanija Robot sankanje 
uz Robija.

Općina Trnovo je kroz svoje aktivnosti po-
kazala spremnost i želju da kroz suorgan-
izaciju projekta za djecu poboljša ukupnu 
ponudu na širem platou Bjelašnice. Pose-
ban akcenat je na privlačenju što većeg 
broja posjetilaca koji će sigurno ubuduće 
uživati u sportskim aktivnostima i preli-
jepoj prirodi.

Aktivnost općine Trnovo u cilju zaštite 
okoliša

Zbog izuzetno velike posjećenosti Bjelašn-
ici u toku zimske sezone 2016.-2017, na-
kon vikenda na širem području Babinog 
Dola ostaju velike količine smeća.

Važnost angažmana svakog posjetio-
ca u cilju očuvanja životne sredine je od 
izuzetne važnosti te ovim putem želimo 
apelovati na građane da se na savjestan 
i odgovoran način odnose prema okolišu.

U cilju saniranja zatečenog stanja i pravil-
nog odlaganja otpada, načelnik općine 
Trnovo je obezbijedio ljude i sredstva za 
akciju čišćenja ovog područja.

Ova akcija je ujedno i primjer građanima 
kako i na koji način se trebaju odnositi 
prema okolišu, kako bi uživali u prirodnim 
ljepotama. Općina Trnovo kroz planirane 
aktivnosti i kontinuiran rad se svakod-
nevno brine da svi građani koji posjete 
područje naše općine u potpunosti dožive 
prirodne ljepote i jednostavno uživaju u 
trenucima odmora.

„Naš cilj je da kroz ovu i slične aktivnos-
ti, obezbijedimo čisto i lijepo okruženje za 
sve one koji se odluče provesti trenutke 
odmora na području Bjelašnice, te ujedno 
podići svijest građana o važnosti zaštite 
životne sredine.“, izjavio je načelnik općine 
Trnovo Ibro Berilo.

Bjelašnica

“SREBRNA LISICA” – turistički kompleks  
u završnoj fazi

Novo apartmansko naselje Srebrna lisica 
polako poprima svoj oblik.  Cjelokupno 
naselje imat će površinu od oko 15.800 
kvadratnih metara. Biće to jedinstveni 
turistički kompleks sa mnogobrojnim sa-
držajima, saznajemo iz Službe za urban-
izam i prostorno uređenje naše općine. 
Ovaj projekat bi trebao biti završen do 
kraja 2017. godine.

Građevinski radovi su u finalnoj fazi. Od 
ranije je poznato da je predviđena gradn-
ja deset objekata, od kojih je devet već u 
svojoj finalnoj fazi, dok je za deseti objekat 
investitor odustao, tako da će za isti opći-
na ubrzo krenuti sa raspisivanjem oglasa 
kako bi pronašla novog investitora za na-
vedeni objekat.

Iz službe napominju kako će projekat biti 
završen u predviđenom roku.
Općina Trnovo će u sklopu ovog naselja 
zajedno sa Kantonom Sarajevo izgraditi 
garažu kapaciteta 89 parking mjesta.

Dogradnja hotela „Han“

Hotel HAN, superiorno dominira svojom 
autentičnom ljepotom, smješten na najl-
jepšem dijelu Bjelašnice. Predivan hotel, 
sa jedinstvenim restoranskim ambijen-
tom, staklenom baštom i prostranim ter-
asama proširio je svoje kapacitete.

Turistički kompleks “Srebrna lisica“

Bjelašnica

Hotel Han



8 | Informativni bilten Općine Trnovo

PROJEKTI OPĆINE TRNOVO

U okviru Programa naplate i  
usmjeravanja sredstava u 2016. godini 
realizovano je niz infrastrukturnih pro-
jekata, projekata održavanja i izrade  
provedbeno planske i projektne doku-
mentacije koji su osnova za dalji raz-
voj i realizaciju projekata u narednim  
godinama.

Provedbeno planski dokumenti

U 2016. godini usvojeni su slijedeći planski 
dokumenti: 

1. RP „SRC Bjelašnica – Donja Grkarica – 
Prečko polje – Kolijevka“ – I faza – Prečko 
polje;
2. Izmjene RP „SRP Bjelašnica – Bukova 
Ravan“;
3. Izmjene UP Bjelašnica II faza, skraćeni 
postupak;
4. UP Bjelašnica – Babin Do, donešena od-
luka o pristupanju izradi;
5. RP Javorov Do

Infrastrukturni projekti Općine Trnovo

Javorov Do - jedinstvena  
cjelina rekreacione zone

Bukova ravan

RP “Javorov Do”

3

1

LOKALNI PUTEVI

Tokom prethodne godine završeni su ra-
dovi na rekonstrukciji glavnih saobraćajni-
ca i lokalnih puteva na teritoriji općine:

- rekonstrukcija puta Garež – Delijaš 
(sredstva obezbjeđena od strane JP Ceste  
Federacije BiH za poboljšanje elemenata 
puta);

- sanacija lokalnih puteva (čišćenje kanala, 
propusta te manjih oštećenja na kolovozu, 
sanaciju makadamskih nekategorisanih 
puteva koji povezuju naselja sa imanjima);

- sanacija i asfaltiranje lokalnih puteva 
Krsmanići, Hamzići, Čunčići, Govedovići, 
Slavljevići, Durakovći,  Boljanovići, Rakit-
nica, Dujmovići, Presjenica, Lukavac, Kra-
mari, Gaj, Šabanci, Bobovica, Gradina, 
Bašci, Gračanica, Trebečaj, Ilovice, Lisovići, 
Umčani, Klanac, Ozimine, Milišići, Rašano-
vići (sredstva obezbjeđena od Ministarst-
va saobraćaja KS , Općine Trnovo i uz 
učešće građana);
- izrađen je idejni projekat sanacije puta u 
Babinom dolu sa šetnicom.

Kružni tok – Babin do, Bjelašnica

U obuhvatu Urbanističkog projekta 
Bjelašnica II faza izvršeno je opremanje 
i pripremanje građevinskog zemljišta tj. 
izgrađen novi kružni tok sa priključnim 
saobraćajnicama na platou ispred Hotela 
Maršal, izgrađen fekalni i kišni kolektor od 
tehničke baze do hotela Maršal, izgrađen 
fekalni kišni kolektor i vodovodna mreža u 
centru Srebrna lisica.

Asfaltiranje puta Sinanovići-Puzim- 
Visočica: povezivanje dva kantona

Zajedničkim finansiranjem Vlade Feder-
acije BiH, Vlade Kantona Sarajevo i Općine 
Trnovo izvođeni su radovi na asfaltiranju 
dionice puta Sinanovići – Puzim  - Visočica 
u cilju povezivanja dva kantona te stvaran-
ja preduslova za održivi razvoj turizma na 
ovim prostorima.

Infrastrukturni projekti Općine Trnovo

RP “Javorov Do”

3

Kružni tok Put Sinanovići - Puzim - Visočica



10 | Informativni bilten Općine Trnovo

VODOVOD i KANALIZACIJA 

Završena je izgradnja vodovoda Vrela – 
Podvornice i rezervoara u Krsmanićima 
(sredstva obezbjeđena od strane Općine 
Trnovo).
Izrađen je glavni projekat vodovoda Hojta 
– Bjelašnica.
Sredstva planirana od strane Ministarst-
va komunalne privrede i infrastrukture i 
Općine Trnovo usmjerena su na izgradnju 
kanalizacija u naseljima:
- kanalizacija Boljanovići, 
- kanalizacija Trebečaj, 
- kanalizacija Gaj, 
- kanalizacija Dujmovići, 
- kanalizacija Lukavac, 
- kanalizacija Gračanica, 
- kanalizacija Pervizi, 
- kanalizacija Dejčići - Omenik.

Od strane Ministarstva komunalne privre-
de i infrastrukture obezbjeđena su sredst-
va za održavanje vodovoda dok se kontro-
la kvalitete vode vrši kontinuirano tokom 
cijele godine u saradnji sa Zavodom za 
javno zdravstvo.

MOSTOVI

Provedena tenderska procedura i izvršen 
izbor izvođača radova, u toku je rješavan-
je imovinsko pravnih odnosa i pribavljanje 
građevinske dozvole za izgradnju mosta u 
Pomenovićima.
Izrada projekta mosta pod Bašcima u 
toku, sredstva obezbjeđena od JP Ceste 
Federacije BiH.

CIVILNA ZAŠTITA:

Od Uprave Civilne zaštite Kantona Sara-
jevo obezbjeđena su sredstva za sanaciju 
klizišta u Bašcima i krila mosta u Mošići-
ma, iste je implementirao Zavod za izgrad-
nju Kantona Sarajevo i sanaciju šteta od 
olujnog nevremena na lokalnim putevima 
u MZ Šabići i Delijaš.

Sredstva od Ministarstva privrede Kan-
tona Sarajevo i Uprave za Civilnu zaštitu 
usmjerena su za uređenje riječnih korita 
– Bijela Rijeka, čišćenje bujičnih vodoto-
ka Tušiočkog potoka, Presjenice, Krsinje, 
Crne rijeke i Tovarničkog potoka, kao i 
uređenje korita Lukavac. 

Rekonstrukcija mosta u Delijašima

Infrastrukturni projekti Općine Trnovo

IZGRADNJA JAVNIH ČESMI

U naseljima Bjelašničkog platoa, u selima 
Milišići i Kramari izgrađene su spomen-
česme sa koritom. U sklopu sopomen 
česmi postavljene su mermerne ploče na 
kojima su uklesana imena mještana ovih 
sela, koji su stradali kao pripadnici Armije 
BiH u proteklom ratu.

SPOMEN ČESMA U SELU KRAMARI

MEZARJA I SPOMEN OBILJEŽJA

Zajedničkim učešćem građana, Islam-
ske zajednice i Općine Trnovo izvršeno je 
ograđivanje mezarja u  Sinanovićima i Tre-
bečaju.
U Delijašima je izgrađeno spomen obil-
ježje uz učešće Ministarstva za boračka 
pitanja.

PROJEKAT „BIKING & HERITAGE“

Dana 16.11.2016.g. vođa projekta „Bik-
ing and Heritage“,  dr.sci. Đani Rahimić 
uručio je predstavnicima Općine Trnovo 
određeni broj turističkih karata na kojima 
su predstavljeni stećci  sa UNESCO liste sv-
jetske baštine, između ostalog i nekropo-
la Dolovi u Umoljanima, Općina Trnovo.  
Sam projekat je podržan od strane Amer-
ičke ambasade Sarajevu.

Cilj projekta je bio obilježavanje dvade-
set godina mira u Bosni i Hercegovini,  
odnosno dvadeset godina od potpisivanja 
Dejtonskog mirovnog sporazuma u  
kojem je,  po anexu 8, osnovana Komisija 
za očuvanje nacionalnih spomenika BiH, 
čiji predstavnici su sudjelovali u projektu. 
Također, ovaj projekat je bio fokusiran na 
promociju zajedničkih kulturnih vrijed-
nosti naroda Bosne i Hercegovine u cilju 
međuetničkog pomirenja.

Nekropola 
stećaka Dolovi 
je uvrštena na 
UNESCO-vu listu 
čime je stvorena 
obaveza  
održavanja ove 
nekropole u 
narednom  
periodu.

Infrastrukturni projekti Općine Trnovo

Spomen-česma u Milišićima

Spomen-česma u Kramarima

SPORTSKE PLOHE

U selu Lukavac je izgrađena sportska plo-
ha. 

U selu Milišići završena ograda oko sport-
ske plohe.

SANACIJA ELEKTRO MREŽE

Održavanje javne rasvjete, u saradnji sa 
Ministarstvom komunalne privrede KS.

Izrada projektne dokumentacije javne 
rasvjete za naselja Čunčići, Ilovice, Deseci 
i Obla Brda.

NUMERACIJA

U 2016. godini pokrenut je i projekat nu-
merisanja objekata u  naseljenim mjesti-
ma na području općine. 
Izrađene su tabele i brojevi i u toku je 
postavljanje istih.

ZAŠTITA OKOLIŠA

U cilju zaštite izvorišta na područu Općine 
Trnovo izrađeni su Elaborati zaštite iz-
vorišta za Crni potok, Velika i Mala vre-
la, Prštetak, Duganja, Jezero, Krsinja i  
Zabojska.

Infrastrukturni projekti Općine Trnovo

Sportska ploha Lukavac

Sportska ploha Milišići

Počelo numerisanje objekataZaštita okoliša

AKTIVNOSTI OPĆINSKOG VIJEĆA

Konstituirajuća sjednica novoizabranog 
Općinskog vijeća Trnovo, koje će djelo-
vati u naredne četiri godine, održana je 
22.11.2016.godine u sali Općine. Funk-
ciju Predsjedavajućeg Općinskog vijeća 
vršiti će gospođica Emina Mehmed-
agić ispred SDA, dok će funkciju zam-
jenika predsjedavajućeg vršiti gospođa  
Branka Kenjić, ispred SDP-a BiH. Vijeće je 
do sada održalo još tri sjednice  na kojima 
je između ostalog usvojen Budžet u iznosu 
od 11.088.816,45 KM. Ovo je dosada na-
jveći budžet Općine i okarakterisan je kao 
razvojni, s obzirom na to da je najveći dio 
sredstava planiran za kapitalne izdatke u 
okviru mnogobrojnih razvojnih projekata 
na prostoru općine.

Aktivnosti Općinskog vijeća

Zijo Krupalija

Amela Katana Dževad Ozdić Elvedin Tatarević Enes Aljović

Emin Bandić Ismet Mulaosmanović Mirza Vatrić Omer Krupalija

Sabahudin Hodžić Suljo Pindžo Adela Milišić

Emina Mehmedagić

Munib Torlak

Branka Kenjić

Na do sada održanih četiri sjednice no-
voizabranog vijeća donešene su sljedeće 
važne odluke: Odluka o pristupanju izradi 
izmjena i dopuna Statuta općine Trnovo i 
Poslovnika o radu Općinskog vijeća Trno-
vo za 2017.godinu, Odluka o pristupanju 
izradi Urbanističkih projekata “Štinji do”, 
i “Sportskog centra” Trnovo, Odluka o iz-
mjenama i dopunama “UP Babin do”. Na 
dnevnom redu su se našli i Elaborati o 
zaštiti izvorišta vode za piće Mala Vrela, 
Velika Vrela, Prštetak, Duganja, Zabojs-
ka, Krsinja, Crni potok i Jezera. Vijeće je 
također usvojilo Izvještaj o radu Općin-
skog načelnika i službi za upravu Općine 
Trnovo za 2016.godinui Program rada 
Općinskog načelnika za 2017.godinu.

OPĆINSKO VIJEĆE

PRIVREDNI POTENCIJAL OPĆINE  
TRNOVO
#turizam #poljoprivreda 

Područje općine Trnovo odlikuje ne-
narušeni prirodni sklad, nezagađena oko-
lina i ogroman prirodni potencijal za raz-
voj turizma i poljoprivrede sa fokusom na 
organsku proizvodnju.  
Potencijali za ekonomski razvoj u općini 
prema prirodnim resursima i raspoloživim 
ljudskim potencijalima su u sljedećim sek-
torima:

* TURIZAM I UGOSTITELJSTVO
* POLJOPRIVREDA I PRERADA POLJOP-
RIVREDNIH PROIZVODA
*OBNOVLJIVI IZVORI ENERGIJE (SNAGA 
VJETRA, VODE I SOLARNA ENERGIJA)

Općinski načelnik sa timom saradnika je 
posvećen olakšavanju ulaganja i kreiranju 
modernog poslovnog okruženja za razvoj 
poslovanja sa ciljem postavljanja visokih 
standarda za život i napredovanje u općini 
Trnovo.

Održivi razvoj uz poštivanje postojećih ge-
ografsko - reljefnih odlika, klimatskih us-
lova, prirodnih fenomena, te  historijsko 
– kulturoloških  znamenitosti je od velikog 
značaja kod izgradnje novih infrastruk-
turnih objekata, kao preduslov za pov-
ećanje smještajnih kapaciteta.
 
Smještajni kapaciteti u okviru turističke 
ponude na području Trnova za prošlu 
godinu su se povećali za preko 180 leža-
jeva.

Promocija

Općina Trnovo je prepoznala važnost pro-
motivnih aktivnosti za privredni razvoj 
općine, te je u prethodnoj godini obavljen 
niz sastanaka i tematskih posjeta sa po-
tencijalnim investitorima. Ističemo posje-
tu sajmu privrede u Tirani i Beogradu, te 
radne sastanke sa privrednicima sa pod-
ručja Bliskog Istoka. Iste i slične aktivnosti 
na promociji potencijala za razvoj turizma 
Općina Trnovo će provoditi i u budućnos-
ti. Predstavnici lokalne zajednice marljivo 
i sa istinskom ljubavlju predstavljaju naša 
prirodna bogatstva uz izradu tradicional-

Privreda

Treskavica

-nih porodičnih rukotvorina, te čuvaju 
karakterističnu arhitekturu, etnografske 
vrijednosti, uz mnogo domaćinske susret-
ljivosti, sve kako bi Trnovo približili svijetu. 
Uradimo to zajedno!  

Pitali smo Službu za privredu i finansije:

Koji su privredni projekti realizovani u 
prošloj godini, na čemu je bio akcenat ?

U prošloj godini akcenat je bio na razvoju 
turizma, kao najvećeg potencijala Općine 
Trnovo. 

U cilju razvoja turizma usvojen je Reg-
ulacioni plan Prečko polje, za izgradn-
ju integrisanog turističkog grada “Buroj 
Ozone”, Regulacioni plan “Bukova ravan”, 
za izgradnju vikend objekata i poslovnih 
jedinica komercijalnog sadržaja, zatim u 
okviru Urbanističkog projekta Bjelašnica II 
faza izgradnja apartmanskog naselja “Sre-
brna lisica”. Sve ovo u cilju promoviranja 
ogromnih turističkih potencijala općine, 
poboljšanja turističke ponude i povećanje 
smještajnih kapaciteta u okviru turističke 
ponude na području općine Trnovo.

Kada govorimo o poljoprivredi, u prošloj 
godini je završen trogodišnji poljoprivredni 
program (kalendarska 2014.,2015.,2016.
godina) za dodjelu sredstava za podizan-
je zasada jagodičastog voća-maline/jago-
de. Ukupno je 16 Korisnika koji su izvršili 
obaveze predviđene ugovorom i naplatili 
sredstva od općine sve tri godine koliko je 
trajao program.

Na čemu će biti fokus aktivnosti Općine 
kada je u pitanju privreda u ovoj godini ?

Kada je riječ o turizmu u tekućoj godini nas-
tavit će se aktivnosti vezane za donošenje 
i provođenje provedbeno-planskih doku-
menata, sve u cilju izgradnje objekata s 
turističkim potencijalom katunskih nasel-
ja, sportsko-rekreacionih centara sa svim 
pratećim sadržajima. 

U ovoj godini općina će raditi na planu 
privrede i u smislu da planira napraviti 
jednu privrednu zonu na području općine 
Trnovo. Općina ima za cilj omogućiti zain-
teresovanim privrednicima otvaranje 
proizvodnih pogona, i pružiti maksimalnu 
podršku. 

Ovu godinu započeli smo sa javnim pozi-
vom Općinskog načelnika za iskazivanje 
interesa za prekvalifikaciju stanovništva, u 
smislu osposobljavanja kadra za turističke 
objekte i hotele, zatim za iskazivanje inte-
resa za pokretanje male privrede, i za is-
kazivanje interesa stanovništva za učenje 
stranih jezika.

Privreda

Promocija

PROMOCIJA: Sajam u Tirani

Dobrodošli prvačići
#volim školu 

Načelnik Općine Trnovo, gospodin Ibro 
Berilo posjetio je Osnovnu školu  ‘Zaim 
Kolar’ u Dejčićima povodom početka nove 
školske 2016./2017. godine.

Načelnik je zajedno sa direktorom škole 
i učiteljima dočekao učenike prvog razre-
da, koji su po prvi put u školskim klupama. 
Uručio im je poklone i poželio uspješno 
školovanje. 

Kazao je kako svim učenicima želi puno 
zdravlja, sreće i veselja u ovoj školskoj 
godini. Pozdravio je i prisutne roditelje te 
ih ovom prilikom zamolio da što više rade 
s djecom i posvećuju im dovoljno vreme-
na upravo u ovom periodu, koji je, kako 
kaže najvažniji za odgoj i razvoj djeteta.

Naša djeca - Naša budućnost

Promocija Prvi dan škole

 „DRVO ŽIVOTA“

Učenici OŠ „Zaim Kolar“ su odlučili da 
kroz pošumljavanje poduzmu mali ko-
rak ka očuvanju okoliša i time podignu 
ekološku svijest. U saradnji sa KJKP RAD i 
SŠ ZA OKOLIŠ I DRVNI DIZAJN zasadili su 
200 sadnica zelenog bora na lokalitetu 
Proskok- Bjelašnica. 

„LJEKOVITO BILJE“

Za vrijeme sunčanih dana u aprilu or-
ganizovana je akcija branja ljekovitog bil-
ja u okolini škole. Učenici su brali cvijet 
maslačka i cvijet jagorčevine, koji rastu u 
samom dvorištu škole. Prikupljeno bilje 
su nakon sušenja u posebnoj prostoriji 
unutar škole prodali lokalnoj firmi koja se 
bavi otkupom istog. Kroz ovu aktivnost su 
naučili procese korištenja ljekovitog bilja, 
a zarađeni novac iskoristili za školski izlet. 
Čestitamo djeco! 

PROJEKAT PRO-BUDUĆNOST
Dan otvorenih vrata

„Dan otvorenih vrata“ je prva u nizu ak-
tivnosti koja je održana u okviru projekta 
PRO-Budućnost (povjerenje, razumijevan-
je, odgovornost za budućnost) Američke 
agencije za međunarodni razvoj (USAID) 

Naša djeca - Naša budućnost

koji realizuje Catholic Relief Services u 
saradnji s Fondacijom Mozaik, Caritasom 
BiH, Forumom građana Tuzla, Helsinškim 
parlamentom građana Banja Luka i 
Međureligijskim vijećem u BiH.

Na „Danu otvorenih vrata“ je učestvovalo 
30 mladih uzrasta od 16 do 18 godina,  i 
predstavnici crkava i vjerskih zajednica, 
te predstavnici obrazovnih institucija i 
drugih zainteresovanih strana iz Trnova, 
Istočnog Novog Sarajeva i Sokoca.

U okviru ove aktivnosti mladi su posjetili 
vjerske objekte gdje su upoznati o važnos-
ti izgradnje trajnog mira iz religijske per-
spektive. Obišli su: Hram Svetog proroka 
Ilije u Sokocu, Župu Svetog Franje Asiškog 
na Dobrinji, te Džamiju u Trnovu.

Uloga obrazovanja u izgradnji mira

Dana 26.01.2017. godine, u sali Općine 
Trnovo održan je razgovor na temu “Ulo-
ga obrazovanja u izgradnji mira”, u okviru 
projekta Pro-budućnost.

Cilj ovih razgovora je pružiti mogućnost 
građanima da kroz otvoren i iskren dijalog 
počnu razmjenjivati životna iskustva i per-
spektive, te ostvare saradnju kroz učešće 
na aktivnostima koja mogu izgraditi mir 
i povjerenje u lokalnim zajednicama.Na 
razgovoru su sudjelovali brojni građani 
i građanke, predstavnici lokalnih vlasti, 
civilnog društva, vjerskih zajednica, pred-
stavnici škola iz općine Trnovo RS i Trnovo 
FBiH.

U samom razgovoru učešće su uzeli preds-
jedavajuća Općinskog vijeća, direktorica 
Osnovne škole “Sveti Sava” Trnovo, direk-
tor OŠ “Zaim Kolar” Dejčići, pedagogica i 
profesori ove škole, te je izvučena jedna 
zajednička poruka mira: da sukob dolazi 
iz neznanja. Svi koji su aktivno učestvovali 
u razgovoru najprije su izrazili zahvalnost 
organizatorima ovog projekta, a direk-
tori dvije Osnovne škole najavljuju dalju 
međusobnu saradnju.

Naša djeca - Naša budućnost

Posjeta crkvi na Sokocu

a.

Usvojen je RP Prečko Polje:

Planirani obuhvat 137 hektara.
Planirana izgradnja: hotela, apartmana, 
vila, tržnih centara, zdravstvenog centra i 
prateća infrastruktura.

Trenutni status projekata

Riješeni imovinsko pravni odnosi i ugovori 
predati na knjiženje za oko 40 ha.
Potpisani ugovori za još 45 ha i u postup-
ku su rješavanja.
Izdato 59 urbanističkih saglasnosti.
Urađena Studija uticaja na vode.
U toku je izrada glavnih projekata za vo-
dosnabdjevanje i infrastrukturu u samom 
obuhvatu, saobraćaj, glavni fekalni kolek-
tor, kišni kolektor do postrojenja za tret-
man voda.

Studija utjecaja naselja Buroj Ozone na 
vode

Mogući utjecaj izgradnje ovog naselja, na  
vode izvorišta Sarajevsko polje ne postoji 
i bez značajnijih je posljedica po kvalitet 
voda, s obzirom na znatnu međusobnu 
udaljenost i veliko razblaživanje. Već je 
rečeno da direktna podzemna veza po-
dručja Prečkog polja, sa izvorištem Sa-
rajevsko polje,  ne postoji, zahvaljujući 
geološkoj građi i uspostavljenim hidro-ge-
ološkim odnosima, koji takvu vezu čine 
fizički nemogućom.

Buroj Ozone City

Postavljen kamen temeljac za izgradnju 
BUROJ OZONE CITY-a

#Inspirisano prirodom, osnaženo 
vizijom!

Trnovo predstavlja jednu od najperspek-
tivnijih lokalnih zajednica u BiH. 

Grad će biti  smješten u podnožju naših 
Olimpijskih ljepotica koje svjedoče vre-
menu za koji je cijeli svijet znao.

Kamen temeljac za izgradnju najvećeg tu-
rističkog grada na prostoru Jugoistočne 
Evrope postavljen je 19.09.2016. godine. 
Početna investicija ulaganja je 930 milio-
na eura, a vrijednost izgrađenog kompl-
eksa je 4 milijarde konvertibilnih maraka. 
Trnovo čini oko 25 posto teritorije Kan-
tona Sarajevo. Ovaj prostor je  snadbije-
ven vodom, gasnom i elektro mrežom, 
mogućnošću zbrinjavanja otpadnih voda 
i prostor je najboljih voda u Evropi čiji 
kapaciteti mogu snadbijevati grad s mil-
ion stanovnika. Ovdje je zabilježen na-
jveći stepen urbanističkog planiranja u 
Kantonu Sarajevo i rijetko gdje u regionu 
postoji tako veliko građevinsko ulagan-
je i razvoj. Ovaj projekat treba da spoji 
ljude iz svih krajeva svijeta i biće ovo na-

jveći integrirani turistički grad u BiH koji je 
namjenjen svim građanima i turistima iz 
cijeloga svijeta. Cijene nekretnina koje će 
biti izgrađene u sklopu turističkog grada 
biti će pristupačne i prilagođene za sve 
građane i turiste.

Postavljanju kamena temeljca prisustvo-
vali su brojni političari iz BiH i regiona, a 
među njima je bio i bivši predsjednik Hr-
vatske Stjepan Mesić koji je istakao kako 
bi ovakvih projekata trebalo biti više.
Osim Mesića, svečanosti postavljanja 
kamena temeljca prisustvovao je i prem-
ijer Federacije BiH Fadil Novalić, predsje-
davajuća Skupštine KS Ana Babić, ministar 
kulture i sporta KS Mirvad Kurić, potpreds-
jednik Stranke demokratske akcije (SDA) 
Asim Sarajlić i brojni drugi.

Buroj Ozone City



21 | Informativni bilten Općine Trnovo

Buroj Ozone City

NAČELNIK OPĆINE TRNOVO U POSJETI 
UJEDINJENIM ARAPSKIM EMIRATIMA

Na poziv vlasnika i predsjednika kom-
panije Buroj Internacional Group i Buroj 
Property Development iz Dubaija, nama 
poznat kao glavni investitor projekta  
“Buroj Ozone”, turističkog grada u Trno-
vu, načelnik Općine Trnovo zajedno sa 
potpredsjednikom RS, gospodin Ramiz 
Salkić i direktorom zavoda za planiranje 
Kantona Sarajevo, gospodinom Hamdija 
Efendić posjetili su Dubaji.
Naime, u okviru Annual Investment Meet-
ing-a 2016 održano je niz investicijskih 
konferencija, a u saradnji sa Ambasadom 
Bosne i Hercegovine u Ujedinjenim Arap-
skim Emiratima su upriličeni susreti deleg-
acije iz Sarajeva sa visokim zvaničnicima, 
te sa potencijalnim investitorima u Bosnu 
i Hercegovinu.
Već prvog dana Sajma potpredsjednik 
Salkić, načelnik Berilo, direktor Zavoda 
za planiranje razvoja Kantona Sarajevo, 
te gospodin Ahmed Ismail susreli su se 
i razgovarali sa Sultan bin Saeed Alman-
soori, ministrom ekonomije UAE. Na 
sastanku su razgovarali o trenutnim in-
vesticijama u Bosnu i Hercegovinu i mo-
gućnostima njihovog unaprijeđenja.
Ministar Almansoori istakao je prednosti i 
potencijale Bosne i Hercegovine, međutim 
mnoštvo je i prepreka za investiranje. Sto-
ga je neophodno poduzeti korake kako bi 
se olakšao dolazak velikih investicija.

PARTNERSTVO SA „SARAJEVO BUSINESS 
FORUM 2016“

Na sedmoj Međunarodnoj investicijskoj 
konferenciji-Sarajevo Business Forum 
2016. partner je glavni investitor plan-
iranog turističkog grada ‘Buroj Ozone’ u 
Trnovu.

Buroj Property Development bio je part-
ner foruma, i kao takav prisutnim je pred-
stavio kompletan projekat, te njegove mo-
gućnosti i značaj za razvoj privrede Bosne 
i Hercegovine.

IZLET U JAVOROV DO

Investitor projekta „Buroj Ozone“  
organizovao je jednodnevni izlet za mlade 
općine Trnovo, sve u cilju promocije ovog 
projekta. Izlet je organizovan na popu-
larnom izletištu općine, Javorov Do, a na 
samom ulazu svi koji su došli dobili su ma-
jicu sa logom Buroj-a.

Delagacija Kantona Sarajevo posjetila 
Općinu Trnovo

Načelnik Ibro Berilo i njegovi pomoćnici u 
aprilu 2016. godine bili su domaćini del-
egaciji Kantona Sarajevo na čelu sa preds-
jedavajućom Skupštine, gospođom Anom 
Babić. 

Delegaciju KS, pored predsjedavajuće či-
nio je Mario Nenadić (Ministar pravde i 
uprave), Muharem Šabić (Ministarstvo 
privrede), Mujo Fišo (Ministar saobraćaja), 
Zilha Ademaj (Ministar zdravstva), Mirvad 
Kurić (Ministar kulture i sporta), Muharem 
Fišo (Ministar za boračka pitanja). Cilj pos-
jete je bio upoznavanje, razmjena infor-
macija i dogovora oko buduće saradnje. 

Općina je primila delegaciju u sali hotela 
“Bjelašnica” na Bjelašnici, uz izraze do-
brodošlice. Načelnik je najprije ukratko 
predstavio općinu, njene karakteristike i 
historijat, a zatim predstavio našu proved-
beno plansku dokumentaciju, na kojoj tre-
nutno općina radi: Izmjene i dopune RP 
Bjelašnica, projekat “Srebrna lisica”, pro-
jekat “Bukova ravan”, projekat “Javorov 
Do”, urbanistički projekat “Gornja Grkar-

ica” i urbanistički projekat “Babin Do”, te 
projekat “Buroj Ozone”, o kojem je prika-
zana i video prezentacija.

“Ovakve prilike želimo iskoristiti za među-
sobnu bolju komunikaciju, da nam prib-
ližite vaše probleme i interese, da čujemo 
sugestije i ideje o pitanjima u oblastima 
za koje smo mi nadležni da ih uredimo. 
Skupština i Vlada djeluju vrlo jedinstveno 
i produktivno i želimo da i općine budu 
dio zajedničkih dobrih rezultata”, istakla je 
predsjedavajuća Babić.

Nakon načelnikovog izlaganja i prezentac-
ije razvojnih projekata, svi ministri zajed-
no sa predsjedavajućom su istakli značaj i 
kapacitet općine Trnovo, te su bili impre-
sionirani projektima i izrazili da će pružiti 
potpunu podršku za iste.

Načelnik je delegaciju ugostio na ruč-
ku, kojem je prisustvovao i naš sada već 
poznati investitor za projekat “Buroj 
Ozone”, gospodin Ahmed Ismail, kojeg su 
ovom prilikom upoznali predsjedavajuća i 
ministri Vlade Kantona Sarajevo.

Radne posjete Općini Trnovo

Načelnik općine Fojnica u radnoj posjeti 
općini Trnovo

Načelnik općine Fojnica sa svojim sarad-
nikom je 19.12.2016. godine posjetio 
općinu Trnovo. Tom prilikom u kabinetu 
načelnika Općine  Trnovo potpisan je 
Sporazum o dodjeli sredstava za izgradn-
ju mosta u Fojnici.

Općina Trnovo će iz svog budžeta za 2017. 
godinu iz granta: Pomoć drugim općina-
ma za sanaciju infrastrukture, sanacije 
šteta od poplave, vjetra i drugih nepogo-
da, izdvojiti sredstva u iznosu 50.000,00 
KM. Namjena sredstava iz sporazuma je 
izgradnja mosta u Fojnici,  na kojem će biti 
istaknuta tabla sa natpisom o donaciji od 
strane Općine Trnovo.

Načelnik općine Fojnica je ovom prilikom 
obišao područje Bjelašnice, Babin Do za-
jedno sa načelnikom naše općine, koji ga 
je upoznao sa svim projektima na kojima 
općina Trnovo trenutno radi.

Gospodin Sabahudin Klisura, načelnik 
općine Fojnica je iznenađen napretkom i 
razvojem ovog područja i općine Trnovo, 
te je istakao kako ovakav infrastrukturni 
razvoj potiče i razvoj općine u drugim seg-
mentima, a najveći njen potencijal je tu-
rizam. 

Općina Trnovo će donirati izgradnju mosta 
u Fojnici

Radne posjete Općini Trnovo

Federalni ministar za pitanja boraca i in-
valida posjetio Općinu Trnovo

Na poziv načelnika Općine Trnovo, federal-
ni ministar za pitanja boraca i invalida od-
brambeno-oslobodilačkog rata, gospodin 
Salko Bukvarević posjetio je Općinu Trno-
vo dana 15.02.2017. godine. Na sastan-
ku je razgovarano o rješavanju problem-
skih pitanja boraca i invalida na području 
naše općine, o izgradnji spomen-obilježja, 
zapošljavanju djece šehida, osnivanju bo-
račke zadruge na općini Trnovo. Nakon 
održanog sastanka načelnik i ministar su 
obišli dvije boračke porodice, povratnike 
na području entiteta RS.
Iako je Općina Trnovo razvila svoju so-
cijalnu politiku dosta dobro, ipak nije u 
mogućnosti da samostalno zadovolji sve 
potrebe stanovništva općine, općine koja 
je ponajviše uništena agresijom. Mnogi 
stambeni objekti boračke populacije na 
općini Trnovo su u jako lošem stanju, a 
porodice nisu u mogućnosti da ih same 
saniraju, te je načelnik pozvao ministra na 
međusobnu solidarnost kako bi riješili ove 
prioritete.

Općina Trnovo i Federalno ministarst-
vo za pitanja boraca i invalida odbram-
beno-oslobodilačkog rata će pomoći 
rekonstrukciju krovova za pet boračkih 
porodica u općini Trnovo, koje se nalaze u 
izuzetno lošem stanju.

Ministar je ovom prilikom upoznao Općin-
skog načelnika o formiranju Fondacije za 
pružanje pravne pomoći boračkoj popu-
laciji povratnika u manjem entiteu.
Budžet ove Fondacije obezbjeđuje u na-
jvećem dijelu Federalna vlada, kao i ne-
koliko općina učestvuje u ovom budžetu. 
Načelnik Općine Trnovo će na račun ove 
Fondacije uplatiti iznos od 3.000, 00 KM.
Kada su u pitanju Boračke zadruge, kao 
vid zapošljavanja ove populacije, minis-
tar je napomenuo da svi građani Općine 
Trnovo iz kategorije branilačke populacije 
mogu aplicirati na javni poziv Ministarst-
va, te pokrenuti biznis po principu samo-
zapošljavanja.

Sve javne pozive i obrasce za apliciranje na 
iste možete pronaći na oficijelnoj stranici 
Ministarstva : www.fmbi.gov.ba.

Radne posjete Općini Trnovo

„Dođi i posvjedoči“ – Igman 2016

Kao i prethodnih godina, prvog petka u av-
gustu 2016. godine obilježena je šesnaes-
ta tradicionalna manifestacija “Odbrana 
Bosne i Hercegovine – Igman 2016”, pod 
sloganom “Dođi i posvjedoči”.  Povod 
okupljanja je sjećanje na sve šehide i po-
ginule borce BiH. Ovo je jedna od najpos-
jećenijih svečanosti od strane građana i 
saboraca, ali i predstavnika organa vlasti.

Na mezaristanu Veliko Polje na Igmanu je 
odata počast i položeno cvijeće gazijama 
Bosne i Hercegovine od strane mnogo-
brojnih delegacija, između ostalih i deleg-
acija općine Trnovo, na čelu sa Općinskim 
načelnikom, gospodinom Ibrom Berilom.

Manifestacija je protekla uspješno i na 
dostojanstven način uz obavljanje džuma 
namaza u musali Ratne džamije Igman, de-
file veterana ratnih jedinica Armije Repub-
like Bosne i Hercegovine  i MUP-a RBiH, te 
uz prigodan kulturno-umjetnički program, 
obraćanje zvaničnika i sportska natjecan-
ja u kojima su predstavnici Općine Trnovo 
osvojili veliki broj nagrada i priznanja.

„Dani otpora Kijeva“ 

Udruženje Ratnih vojnih invalida Općine 
Trnovo je dana 14.10.2016. godine or-
ganizovalo obilježavanje godišnjice „Dani 
otpora Kijeva“. 

Programu obilježavanja je prisustvovao i 
načelnik općine Trnovo sa svojim sarad-
nicima, porodice šehida iz Kijeva kojih se 
na ovaj dan posebno sjećamo, te brojni 
stanovnici Kijeva i općine Trnovo.

Učenjem dove odata je počast svim šehi-
dima.

Obilježavanje značajnih datuma

„Dan zlatnih ljiljana i zlatne policijske 
značke Općine Trnovo“  

Na spomen obilježju ispred zgrade općine 
Trnovo, dana 05.05.2016. godine održana 
je 18. Tradicionalna manifestacija „Dan 
zlatnih ljiljana i zlatne policijske značke 
Općine Trnovo“.

Skupu su prisustvovali preživjeli dobitnici 
ovih priznanja, porodice šehida te ostali 
stanovnici općine Trnovo.

Predstavnici više Udruženja su  nakon 
proučene Jasin-dove položili cvijeće na 
spomen obilježju.

„Godišnjica diverzantske akcije 
u Čakle-Proskok”

Dana 07. oktobra 2016. godine 
obilježena je 22 godišnjica diver-
zantske akcije na području Čak-
le-Proskok.  Tog dana program 
je počeo okupljanjem preživjelih 
učesnika akcije, načelnika općine 
Trnovo sa saradnicima, učenika 
osnovne škole “Zaim Kolar” te os-
talih gostiju i stanovnika općine 
Trnovo na spomen obilježju Ig-
man gdje je proučena Jasin- dova. 
Nakon toga posjećeno je mjesto 
akcije i Spomen-obilježje Mehanić 
Mirsad na Čaklama-Proskok, gdje 
je odata počast i položeno cvijeće 
od strane porodice heroja Mirsa-
da Mehanića, zatim Kantonalnog 
Ministarstva za Boračka pitanja te 
organizatora obilježavanja.
Također je organizovan i pohod 
ratnim stazama u čast obilježa-
vanja legendarne akcije diverzant-
sko izviđačkog voda 1. Bošnjačke 
brigade od 06/10/1994. godine 
u reonu Čakle-Proskok. Prisut-
nim se obratio ratni Komandant 
1.Bošnjačke brigade, gospodin 
Selim Hamzić.

Obilježavanje značajnih datuma

„Godišnjica otpora podjele BiH –  
Barikade“

Udruženje boraca “Patriotska liga” Općine 
Trnovo i mjesna zajednica Trnovo or-
ganizovali su obilježavanje 24. godišnjice 
„Prvog organizovanog otpora podjele 
BiH-Barikade od 01. do 05.03.1992. go-
dine“.

1.Mart je jedan od najznačajnijih dana za 
Bosnu i Hercegovinu.
Za našu nezavisnu domovinu, za našu 
vjeru, kulturu, jezik i tradiciju svoj život su 
dala 72 šehida sa područja mjesne zajed-
nice Trnovo.

Porodice šehida i gosti su se okupili na 
Spomen obilježju kod zgrade Općine, te je 
proučena Jasin dova.

Predstavnici udruženja kao i delegacija 
ispred općine Trnovo su položili cvijeće 
i odali počast svim poginulim u protek-
lom ratu. Prisutnima se obratio gospo-
din Edhem Godinjak, i još jednom istakao 
važnost ovog datuma.

„24. godišnjica oslobađanja Trnova“

U sklopu obilježavanja 24. godišnjice  
oslobođenja Trnova, 29. jula 2016. godine,  
porodice šehida, preživjeli saborci i 
zvaničnici položili su cvijeće na spomen 
obilježju kod zgrade Općine u Trno-
vu.  Brojni građani su prisustvovali u 
znak sjećanja, te odali počast šehidima i  
poginulim borcima koji su dali svoje živote 
braneći Trnovo i Bosnu i Hercegovinu.

Prisutnim se obratio bivši komandant 
1. Bošnjačke brigade, gospodin Selim 
Hamzić koji je istakao da se nikada ne 
smiju zaboraviti ovi heroji, kao ni svi oni 
koji su dali život za Bosnu i Hercegovinu. 
Također je naglasio da djeca trebaju 
učiti historiju, jer je to jedini način da ih  
sačuvamo od zaborava.

Ovom prilikom proučene su Fatiha i Jasin 
dova, za 18 heroja Trnova, ali i sve šehide 
Bosne i Hercegovine.

Obilježavanje značajnih datuma

Društvena odgovornost

Općina Trnovo će iz budžeta za 2017.god-
inu izdvajati sredstva za:
• Pomoć socijalno ugroženim osobama;
• Pomoć za liječenje;
•-Pomoć  u  slučaju  smrti  užeg  člana      
   porodice; 
• Pomoć ženama starosti preko 50 godina  
   bez vlastitih primanja;
• Pomoć roditeljima novorođene djece sa  
   područja naše općine

Također u usvojenom Budžetu za tekuću 
godinu izdvojiti će se sredstva za Fond 
mladih i za novovjenčane parove u općini 
Trnovo. Općina Trnovo svim svojim građ-
anima oboljelim od teške bolesti izdvaja 
sredstva iz Budžeta Općine, za pomoć u  
liječenju u iznosu od 500,00 KM jed-
nokratno. Da biste ostvarili ovu vrstu po-
moći potrebno je dostaviti: dokaz u vidu 
liječničkog nalaza i ispunjen zahtjev za  
jednokratnu pomoć. Zahtjev možete 
preuzeti na šalter-sali Općine.

Potpisan sporazum između Općine  
Trnovo i  JU Dom zdravlja Trnovo 

Cilj potpisivanja ovog Sporazuma je pobol-
jšanje pružanja medicinskih usluga stano-
vnicima općine Trnovo na način da će se 
obezbijediti nabavka nove stomatološke 
stolice za JU Dom zdravlja Trnovo. Općina 
Trnovo je za ovu namjenu iz Budžeta za 
2016. godinu izdvojila novčani iznos od 
15 000,00 KM. U cilju nastavka adekvatne 
brige za stanovnike Općina Trnovo je i 
Budžetom za 2017 godinu planirala iznos 
od 17.000,00 KM za JU Dom zdravlja Trno-
vo.

„Niste sami“

Delegacija općine Trnovo na čelu sa  
načelnikom, gospodinom Ibrom Berilom 
posjetila je dvadeset socijalno ugroženih 
porodica iz svih mjesnih zajednica općine 
Trnovo. Ovom prilikom uručeni su im  
paketi sa osnovnim životnim  
namirnicama i skromna hedija.

Načelnik je istakao da na ovaj način želi 
uputiti poruku porodicama koje teško 
žive, kako nisu zaboravljene, te da će  
nastojati zajedno riješavati životne izazove. 
Rekao je kako na njega mogu računati, i 
da je spreman uvijek saslušati probleme 
s kojima se oni svakodnevno susreću. 
Porodice su se zahvalile općinskom  
načelniku na posjeti i pruženoj pomoći.

„Mudrost je u starenju“

Općinski načelnik sa predstavnicima 
Organizacije šehida i poginulih boraca 
Općine Trnovo su posjetili korisnike Ger-
ontološkog centra u Nedžarićima. U 
razgovoru sa direktorom centra i njego-
vim saradnicima saznali smo postojeće 
probleme i način života u ovom centru. 
Posebna dobrodošlica predstavnicima 
naše općine je izražena od strane četiri 
korisnika centra sa područja općine Trno-
vo, od kojih je jedan i roditelj poginulog 
borca. Mudrost života dolazi sa godina-
ma, tako da je njihova jedina želja da ih ne 
zaboravimo, ponovo obiđemo i sjetimo u 
molitvama. Život čine male stvari. Načel-
nik Ibro Berilo je našim sugrađanima 
uručio skromne hedije te je izjavio kako je 
ovo bilo kratko, ali i ugodno i korisno pro-
vedeno vrijeme, sa korisnom poukom, a 
to je da uistinu sitnice čine život bogatijim 
i ljepšim. 

Brinemo o svim stanovnicima naše općine

Obrazovanje bez granica

Susret načelnika općine Trnovo i direk-
torice Osnovne škole iz Trnova RS je obil-
ježen uručivanjem zahvalnice ove škole 
našem načelniku. Naime, načelnik je više 
puta pomagao školi, a ove godine don-
irao je ruksake za đake koji su krenuli u 
prvi razred. Direktorica škole se ovom pri-
likom zahvalila na podršci i istakla kako se 
nada nastavku saradnje. Uz zahvalnicu je 
našem načelniku predata i knjiga kao pok-
lon za doprinos ovoj školi. Općina Trnovo 
na čelu sa načelnikom Ibrom Berilom in-
tenzivno radi na razvoju suživota između 
dva entitea, naročito kada su u pitanju na-
jmlađi stanovnici i sektor obrazovanja, ob-
zirom da je to najvažnije za svako društvo.

Božićni pokloni

Povodom pravoslavnog Božića 2016. go-
dine, načelnik općine je obezbijedio pri-
godne poklone za 37 porodica koje slave 
ovaj praznik, od kojih je 12 porodica sa 
područja opštine Trnovo (RS). 

Načelnik je uputio srdačne čestitke svim 
prisutnim sugrađanima. 

Miris iftara na Bjelašnici 

Tokom mjeseca Ramazana 2016. godine, 
općinski načelnik Ibro Berilo je organ-
izovao iftar  sa ciljem zajedničkog druženja 
svih stanovnika općine u hotelu “Bjelašni-
ca” na Bjelašnici.  Iftaru je prisustvovalo 

oko 500 naših sugrađana, među kojima 
posebno izdvajamo porodice šehida te 
oko 100 mladih ljudi, na šta smo posebno 
ponosni.

U spomen rumunskom vojniku

Na mjestu pogibije prvog poručnika Au-
rela Remusa Branzana, u mjestu Delijaš 
općina Trnovo, Ambasada Rumunije je 
u saradnji sa općinom Trnovo podigla 
spomenik poginulom vojniku.
Aurel Remus Banzan je bio član 96. 
rumunskog inžinjerskog bataljona 
„Dr.Joseph Kruzel“. Poginuo je 17. sep-
tembra 1996. godine za vrijeme inžinjer-
ske misije koju je izvršavao na teritoriji 
opštine Trnovo. Bio je oženjen i imao je 
sina starog pet mjeseci.

Tokom maja 2016. godine državni sek-
retar za vezu sa Parlamentom, javno in-
formisanje i dobrobit osoblja Ministarst-
va odbrane Rumunije gđa. Otilia Sava 
službeno je posjetila Bosnu i Hercegovinu. 
Ovom prilikom, Rumunska ambasada je 
organizovala posjetu mjestu pogibije ru-
munskog pripadnika misije, na kojem je 
delegacija zajedno sa gđom. Sava oda-
la počast  rumunskim vojnicima koji su 
služili i poginuli u međunarodnim misija-
ma u Bosni i Heregovini. Prisutna je bila 
i porodica poginulog vojnika. Predstavni-
ci ambasade Rumunije su ovom prilikom 
načelniku općine Trnovo , gospodinu Ibri 
Berilu izrazili poštovanje i zahvalnost zbog 
izuzetne saradnje, te mu je gospođa Otilia 
Sava uručila zahvalnicu i poklon, koji sim-
bolizira državu Rumuniju.

Kultura zajedništva

Savjet sigurnosti općine Trnovo

U septembru prošle godine, u sali Općine 
Trnovo održan je prvi sastank savjeta sig-
urnosti općine Trnovo.

Naime, radi se o Akcionom planu vlade 
Kantona Sarajevo, tačnije Akcioni plan za 
prevenciju maloljetničkog prestupništ-
va i radu s maloljetnicima u sukobu sa 
zakonom. Nakon općine Novi Grad, opći-
na Trnovo je formirala Savjet sigurnosti, 
koji će raditi na projektima i preduzimati 
neophodne aktivnosti kako bi se provodio 
ovaj akcioni plan i na području naše 
općine, te kako bi se spriječilo i prevenira-
lo maloljetničko prestupništvo.

Sastanak je vodio pomoćnik načelnika 
gospodin Mirsad Mešić, a prisutni su bili 
i predstavnici CPRC-a, gospođa Ilvana 
Mujanović i gospodin Boris Konrad, kao 
gost prisustvovala gospođa Fatima Šaškić 
iz Savjeta sigurnosti općine Novi Grad, 
ispred JUDZKS OJ Trnovo gospođa Elma 
Zukanović, predstavnik civilnog društva 
gospođa Ifeta Krupalija, direktor osnovne 
škole “Zaim Kolar”, gospodin Adis Hodžić.

„Vatrogasno društvo Trnovo“ 

Udruženje Vatrogasno društvo „Trno-
vo“ egzistira od decembra 2013. godine. 
Sa radom počinju nakon obuke, u aprilu 
2016. godine. Izvršena je edukacija i obu-
ka 16 članova društva prema „Pravilniku 
za stručno osposobljavanje i postizanju či-
nova u dobrovoljnom vatrogastvu Feder-
acije Bosne i Hercegovine“. Nakon obuke 

ova jedinica je osposobljena za  aktivno 
gašenje požara i spasavanje ljudi i materi-
jalnih dobara.

Kantonalna uprava civilne zaštite Udružen-
ju je dala na revers vatrogasno vozilo sa 
pripadajućom vatrogasnom opremom. 
Uvedena je dvanaestočasovna dežura u 
vremenu od 09-21 sat, uz obavezno javl-
janje dispečeru Profesionalne vatrogasne 
brigade.

Vatrogasna jedinica je u proteklom izv-
ještajnom periodu imala 16 intervencija, 
od čega 15 požarne i jednu tehničku inter-
venciju (saobraćajna nesreća). 

Pored vatrogasnih intervencija vatrogas-
na jedinica je organizovala tri samostalne 
vatrogasne vježbe, koje su imale za cilj 
daljnje osposobljavanje i uvježbavanje va-
trogasaca za buduće intervencije.

Sigurnost stanovnika Općine

Osnova društvene zajednice

Brak kao zakonski i društveno uređena za-
jednica između muškarca i žene, regulira-
na je zakonima, pravilima, običajima, vjer-
ovanjima i stavovima koji propisuju prava 
i obaveze partnera i njihov zajednički sta-
tus prema djeci, ali zasigurno određuje 
položaj svakog pojedinca u zajednici i ljud-
skom društvu. Najvažnija funkcija braka 
gotovo sigurno proizlazi iz osnovne ljud-
ske potrebe za stvaranjem potomstva.

U protekloj godini pred matičarem 
Općine Trnovo sklopljeno je 20 brakova

Građanski brak, zakonom uređena život-
na zajednica žene i muškarca sklapa 
se saglasnom izjavom pred matičar-
em. U Općini Trnovo u protekloj godini 
je 20 parova izreklo svoje sudbonosno 
„Da“ pred matičarem Općine Trnovo.  
Sklapanje braka je jednostavan proces 
u Općini Trnovo, uz potrebnu, zakonom 
propisanu dokumentaciju vjenčanje u 
Općini, i na njenom cjelokupnom teritoriju 
je dostupno svakim danom. Svi potrebni 
obrasci za prijavu vjenčanja su besplatni i 
dostupni na šalter-sali Općine.
Usvojenim Budžetom za tekuću  
godinu Općina će izdvojiti sredstva za  
novovjenčane parove.

Općina Trnovo bogatija za 12 beba u 
2016. godini

U protekloj godini na području općine 
Trnovo rođeno je 12 beba. Općina  
obezbjeđuje dodatne naknade porodica-
ma za svako novorođeno djete.

Naime, općina je već 2015. godine  
donijela odluku kojom se odobrava  
isplata novčanih sredstava iz budžeta 
općine za novorođenu djecu u periodu 
od 12 mjeseci, u iznosu od 50, 00 KM 
mjesečno a koji su upisani u Matičnu  
knjigu rođenih Općine Trnovo i aktivno 
žive na teritoriji iste.

Život

Tel./fax.: +387 33 586 700 
                +387 33 586 705
Web: www.trnovo.ba
Email:  opcina.trnovo@bih.net.ba

INFO OPĆINA TRNOVO 

• Broj stanovnika: 2900;
• 4 mjesne zajednice;
• 56 naseljenih mjesta;
• Položaj: jugoistočno od Sarajeva, 28 km;
• Površina: 337 km2;
• Nadmorska visina: između  650  i  2080,  
   prosječna 900 m;
• Planine:  Bjelašnica,   Igman,   Visočica,     
   Treskavica i Jahorina;
• Rijeke: Željeznica, Rakitnica, Crna Rijeka, 
   Bijela Rijeka, Presjenica, Krsinja;
• Potoci: Tušiočki potok, Tovarnički potok, 
  Lađevac, Bukota, Gučina, Riđan, Duboki 
   potok, Ledićki;
• Jezera: Veliko, Malo, Crno, Platno;

Općina Trnovo

• Klima: kontinentalna koja sa porastom  
     nadmorske visine prelazi u oštru planinsku;
•  Srednja mjesečna količina padavina 75 do 
     160 l/m2
•     Prosječan broj dana sa snježnim pokrivačem: 
    126;
• 26 000 ha se vodi kao šume i šumsko  
     zemjište (preko 5900 ha pašnjaci i livade);
•   137 ha pod vodama;
•   Ukupna zaštićena površina 40,44 ha;
•   Površina vodozaštićene zone 18.496.570 m2                                                                                                    

